
   Ан хăртăр, тусăмсем, аманнă чечеке,

Сиплевлĕ шыв сапса ăна сыватăр.

Телей кĕтни паян ан пултăр инкеке,

Усаллăха ырри ялан таптатăр.



Усаллăха кунта никам та юратмасть,

Ырри валли çунат ӳстертĕм эпĕ.

Кам çунатпа — çав çеç юратăва манмасть,

Вăл пур инкексене çĕнтерĕ тетĕп.



Хăртмарăм эп, туссем, аманнă чечеке,

Сиплевлĕ шыв сапса ăна сыватрăм.

Телей кĕтни, тăван, пулмарĕ инкеке,

Юратăва шанса усаллăха таптарăм.

